REZIME RADA

Rasprostranjenost krvnih grupa ABO sistema na zemljinoj kugli je raznovrsna što je najvećim dijelom rezultat masovnih migratornih kretanja. Tako A krvna grupa je najrasprostranjenija u Evropi i Australiji. Krvne grupe B je najviše u istočnom dijelu Azije. Njena učestalost se smanjuje idući prema zapadu posebno u zapadnoj Evropi. Krvna grupa O je najzastupljenija u obje Amerike i jednom dijelu Kanade, također i u  velikom dijelu Afrike a njena najmanja zastupljenost javlja se u centralnim dijelovima Azije i Evrope.  Na osnovu istraživanja vršenih na području BiH može se zaključiti da je u BiH najzastupljenija krvna grupa A (42%), zatim slijedi O krvna grupa (36%), zatim B krvna grupa (15%) i na zadnjem mjestu po zastupljenosti je AB krvna grupa (7%). Osnovni cilj ovog rada je bio prikazati distribuciju krvnih grupa ABO sistema na području Tuzlanskog kantona. Utvrditi da li postoje razlike u distribuciji krvnih grupa ABO i Rh sistema u odnosu na poduzorak (urbano-ruralno). Utvrditi da li postoje razlike u distribuciji u odnosu na spol kao i u odnosu na dosadašnja istraživanja na području BiH. Značajnost utvrđenih razlika testirana je uz korištenje x2 testa. U odnosu na ukupan uzorak utvrđeno je da se O krvna grupa javlja kao najzastupljenija (38,25%), zatim A krvna grupa (37,35%), zatim krvna grupa B (17,22% ) i AB krvna grupa je najmanje zastupljena (7,18%). Međutim navedene razlike nisu statistički značajne. Poređenjem dobijenih podataka iz ovog rada sa podacima iz susjednih zemalja nisu nađene statistički značajne razlike, što ukazuje da je prostorno-geografska rasprostranjenost krvnih grupa ABO sistema dosta ujednačena i ne postoje veća odstupanja. Upoređivanjem podataka o rasprostranjenost Rh faktora na području BiH (Rh+ 85% i Rh- 15%) i podataka dobijenih u ovom radu  uočeno je da nema statistički značajnih razlika u distribuciji Rh faktora.

